
Shri Kamakshi Panchashati Stotram

ಶ್ರೀಕಾಮಾಕ್ಷೀಪಂಚಶತೀಸ್ತೋತ್ರಂ

(ನಾಮಸಾರಸ್ತವಃ)
ಕದಾಚಿತ್ಕಮಲಾ ನಾಥಂ ಕಮಲಾಯತಲೋಚನಂ .

ಪಪ್ರಚ್ಛ ಕರುಣಾರಾಶಿಂ ಪ್ರಣಮ್ಯ ಶಿರಸಾ ಮುಹುಃ .. 1..
ಮನ್ನಾಥ ಕಿಂ ತ್ವಯಾ ನಿತ್ಯಂ ಜಪ್ಯತೇ ದೃಢಭಕ್ತಿತಃ .
ತನ್ಮೇ ಬ್ರೂಹಿ ಮಯಿ ಪ್ರೀತಿರ್ಯದ್ಯಸ್ತಿ ಮಧುಸೂದನ .. 2..

ಇತಿ ಪೃಷ್ಟಃ ಶ್ರಿಯಾ ವಿಷ್ಣುರುವಾಚ ಕಮಲಾಂ ಹಸನ್ .

ಇತಃ ಪರಂ ಪ್ರವಕ್ಷ್ಯಾಮಿ ರಹಸ್ಯಮಪಿ ತೇ ಪ್ರಿಯೇ .. 3..

ಶ್ರೀಕಾಮಾಕ್ಷ್ಯಾಃ ಪಂಚಶತೀ ನಾಮ್ನಾಂ ಸಂಕೀರ್ತ್ಯತೇಽನಿಶಂ .

ರಹಸ್ಯಾತಿರಹಸ್ಯೈಷಾ ಗೋಪನೀಯಾ ವಿಶೇಷತಃ .. 4..
ದರ್ಶನೀಯಾ ನ ಕಸ್ಮೈಚಿತ್ ಪ್ರದೇಯೋಪಾಸಕಾಯ ವೈ .
ಕಾಮಾಕ್ಷೀನಾಮಕೋಶೇಷು ಸಾರಮಾದಾಯ ಶಕ್ತಿಭಿಃ .. 5..
ರಚಿತೇಯಂ ಪಂಚಶತೀ ಕಾಮಾಕ್ಷೀಪ್ರೀತಿಸಿದ್ಧಯೇ .

ತಾಮೇವ ಕಥಯಾಮ್ಯದ್ಯ ನಾಮಸಾರೋದ್ಭವಾಂ ಪ್ರಿಯೇ .. 6..

ಏತದ್ರಹಸ್ಯಂ ಪರಮಂ ಕಾಮಾಕ್ಷೀಪ್ರೀತಿದಾಯಕಂ .

ಭೋಗಮೋಕ್ಷಪ್ರದಂ ನೄಣಾಂ ಸಾಮ್ರಾಜ್ಯಾದಿಫಲಪ್ರದಂ .. 7..

ಸಹಸ್ರನಾಮ ತ್ರಿಶತೀ ಶ್ರೀಮತ್ಪಂಚಶತೀ ತಥಾ .

ತ್ರಯಮೇತನ್ಮಹಾರಾಜ್ಞ್ಯಾ ನೇತ್ರತ್ರಯಮಿತೀರ್ಯತೇ .. 8..

ಸರ್ವೇಷು ಲಲಿತಾಸ್ತೋತ್ರಕೋಶಪಾಠೇಷು ಯತ್ಫಲಂ .

ತಸ್ಮಾಚ್ಛತಗುಣಂ ಪುಣ್ಯಂ ಪ್ರಾಪ್ನೋತ್ಯಸ್ಯಾಃ ಪ್ರಕೀರ್ತನಾತ್ .. 9..

ಪದ್ಮಾಸನಂ ಸಮಾಬಧ್ಯ ವೀರಾಸನಮಥಾಪಿ ವಾ .

ನಾಸಾಗ್ರನ್ಯಸ್ತನಯನೋ ಮನಃ ಪಂಚೇಂದ್ರಿಯೈಃ ಸಹ .. 10..

ಸ್ವವಶೀಕೃತ್ಯ ಮತಿಮಾನ್ಬಹಿರ್ವ್ಯಾಪಾರಮಸ್ಮರನ್ .

ದೇವತಾಂ ಪುರತೋ ಧ್ಯಾತ್ವಾ ಯಥಾವಿಭವಮಂಜಸಾ .. 11..

ತತೋ ಜಪೇತ್ಸಮಾಧಿಸ್ಥೋ ಮಂತ್ರಾಃ ಸಿದ್ಧ್ಯಂತಿ ಮಂತ್ರಿಣಃ .
ಅಥವಾ ಮನಸಿ ಧ್ಯಾತ್ವಾ ಸಹಸ್ರದಲಪಂಕಜಂ .. 12..

ತನ್ಮಧ್ಯೇ ಕರ್ಣಿಕಾಂ ಧ್ಯಾತ್ವಾ ಕ್ರೋಶಮಾತ್ರಂ ಸುವಿಸ್ತೃತಂ .

ಸಿಂಹಾಸನಂ ಚ ತನ್ಮಧ್ಯೇ ನವರತ್ನವಿಚಿತ್ರಿತಂ .. 13..

ತಸ್ಯೋಪರಿ ಚ ಕಾಮಾಕ್ಷೀಂಚಿಂತಯೇತ್ಕೋಮಲಾಕೃತಿಂ .

ಪೂರ್ವಸ್ಮಾದಧಿಕಂ ಹ್ಯೇತದ್ಧ್ಯಾನಮಾಭ್ಯಂತರಂ ಪ್ರಿಯೇ .. 14..

ಮುನೀಂದ್ರೈರಪಿ ಸಂಸೇವ್ಯಂ ಭೋಗಮೋಕ್ಷೈಕಸಾಧನಂ .

ಗುಹ್ಯಾದ್ಗುಹ್ಯಂ ತವ ಸ್ನೇಹಾದ್ವಚ್ಮಿ ಧ್ಯಾನಂ ಮಮ ಪ್ರಿಯೇ .. 15..

ಯೋಗಿನಾಮಪ್ಯಲಭ್ಯಂ ತನ್ಮಾತುಸ್ತುಷ್ಟಿಕರಂ ಕ್ಷಣಾತ್ .

ಯತ್ರ ಕುತ್ರ ಸ್ಥಿತೋ ವಾಪಿ ಶ್ರೀವಿದ್ಯಾಮಂತ್ರವಿನ್ನರಃ .. 16..
ಹೃದಯೇ ರತ್ನವಸುಧಾಂ ಸುಧಾಸಾಗರಸಂವೃತಾಂ .

ಕಲ್ಪೋದ್ಯಾನಕದಂಬದ್ರುಹೇಮಾಂಭೋರುಹಶೋಭಿತಾಂ .. 17..

ಧ್ಯಾತ್ವಾ ತತ್ರೈವ ಸದನಂಚಿಂತಾಮಣಿವಿರಾಜಿತಂ .

ತಸ್ಮಿನ್ ಚಿಂತಾಮಣಿಗೃಹೇ ಸಿಂಹಾಸನವರೇ ಸ್ಥಿತಾಂ .. 18..

ಕಾಮಾಕ್ಷೀಮಾತ್ಮನಿ ಧ್ಯಾಯೇತ್ ಸಾ ಸೋಽಹಮಿತಿ ನಿಶ್ಚಲಃ .
ಏವಂಯಃ ಕುರುತೇ ಧ್ಯಾನಂ ಪಶ್ಯನ್ನಾತ್ಮಾನಮಾತ್ಮನಾ .. 19..

ತಸ್ಯೈವ ಪುರತಃ ಸಾಪಿ ಸಾನ್ನಿಧ್ಯಂ ಕುರುತೇ ಕ್ಷಣಾತ್ .

ಆತ್ಮಾನಂ ತನ್ಮಯಂ ಧ್ಯಾತ್ವಾ ಯಸ್ತು ವಿದ್ಯಾಂ ಜಪೇನ್ನರಃ .. 20..
ವಿದ್ಯಾ ತಸ್ಯ ವಿಶಾಲಾಕ್ಷಿ ತತ್ಕ್ಷಣಾದೇವಸಿದ್ಧ್ಯತಿ .

ತಸ್ಮಾತ್ತಥೈವ ಕಾಮಾಕ್ಷೀಂ ಧ್ಯಾತ್ವಾ ಪಶ್ಚಾದಿಮಾಂ ಸ್ತುತಿಂ .. 21..

ಜಪೇದಖಿಲಪಾಪೌಘಶಾಂತಯೇ ಶಾಂತಮಾನಸಃ .
ನಾಮಾನಿ ತಾನಿ ವಕ್ಷ್ಯಾಮಿ ಶೃಣು ಸುಂದರಿ ಭಕ್ತಿತಃ .. 22..
ಅಚಿಂತಯನ್ ವಯೋಲಿಂಗವರ್ಣಭೇದಮತಂದ್ರಿತಃ .
ಯಾನಿ ಜಪ್ತ್ವಾ ಮಹಾಮೋಹಾನ್ಮುಕ್ತಃ ಸಾಯುಜ್ಯಮಾಪ್ನುಯಾತ್ .. 23..

ವಿನಿಯೋಗಃ -
ಅಥ ಅಸ್ಯ ಶ್ರೀಕಾಮಾಕ್ಷೀಪಂಚಶತೀಸ್ತೋತ್ರಮಹಾಮಂತ್ರಸ್ಯ
ಮಂತ್ರಿಣ್ಯಾದಿ ಶಕ್ತಯಃ ಋಷಯಃ,ಅನುಷ್ಟುಪ್ಛಂದಃ, ಶ್ರೀಕಾಮಾಕ್ಷೀ ದೇವತಾ,
ಓಂ ಐಂ ವಾಗ್ಭವಕೂಟೇನ ಬೀಜಂ, ಶ್ರೀಕಾಮಾಕ್ಷ್ಯೈ ಕ್ಲೀಂ ಮಧ್ಯಕೂಟೇನ ಶಕ್ತಿಃ,
ನಮಃ ಸೌಃ ಶಕ್ತಿಕೂಟೇನ ಕೀಲಕಂ,ಮಮ ಶ್ರೀಕಾಮಾಕ್ಷೀಪ್ರಸಾದಸಿದ್ಧ್ಯರ್ಥೇ
ನಾಮಪಾರಾಯಣೇ ಜಪೇ ವಿನಿಯೋಗಃ ..
ಕರನ್ಯಾಸಃ -
ಓಂ ಕಾಂ ಅಂಗುಷ್ಠಾಭ್ಯಾಂ ನಮಃ .ಓಂ ಕೀಂ ತರ್ಜನೀಭ್ಯಾಂ ನಮಃ .
ಓಂ ಕೂಂ ಮಧ್ಯಮಾಭ್ಯಾಂ ನಮಃ .ಓಂ ಕೈಂ ಅನಾಮಿಕಾಭ್ಯಾಂ ನಮಃ .
ಓಂ ಕೌಂ ಕನಿಷ್ಠಿಕಾಭ್ಯಾಂ ನಮಃ .ಓಂ ಕಃ ಕರತಲಕರಪೃಷ್ಠಾಭ್ಯಾಂ ನಮಃ ..

ಅಂಗನ್ಯಾಸಃ -
ಓಂ ಕಾಂ ಹೃದಯಾಯ ನಮಃ .ಓಂ ಕೀಂ ಶಿರಸೇ ಸ್ವಾಹಾ .

ಓಂ ಕೂಂ ಶಿಖಾಯೈ ವಷಟ್ .ಓಂ ಕೈಂ ಕವಚಾಯ ಹುಂ .

ಓಂ ಕೌಂ ನೇತ್ರತ್ರಯಾಯ ವೌಷಟ್ .ಓಂ ಕಃ ಅಸ್ತ್ರಾಯ ಫಟ್ .

ಓಂ ಭೂರ್ಭುವಸ್ಸುವರೋಮಿತಿ ದಿಗ್ಬಂಧಃ ..
ಧ್ಯಾನಂ-
ಕಾಮಾಕ್ಷೀಂ ಕಾರಣಪರಚಿದ್ರೂಪಾಂ ಕರುಣಾತ್ಮಿಕಾಂ .

ಕಾಂಚೀಕ್ಷೇತ್ರಗತಾಂ ಚಂದ್ರಕಲಾಲಂಕೃತಶೇಖರಾಂ ..

ಕಲ್ಹಾರೋಲ್ಲಾಸಿಚಿಕುರಾಂ ಕರ್ಣಾಂತಾಯತಲೋಚನಾಂ .

ಮಂದಸ್ಮೇರಾಂಚಿತಮುಖೀಂ ತಪನೋಡುಪಕುಂಡಲಾಂ ..

ಕಂಬುಕಂಠೀಂ ಘನಕುಚಾಂ ಮುಕ್ತಾಮಾಲಾಶತಾವೃತಾಂ .

ಲಂಬವಾಮಕರಾಂಭೋಜಾಂ ದಕ್ಷಹಸ್ತಲಸಚ್ಛುಕಾಂ ..

ಅದೃಶ್ಯಮಧ್ಯಾಮರುಣಚೇಲಾಮಬ್ಜಪದೋಜ್ಜ್ವಲಾಂ .

ಸಚಾಮರರಮಾವಾಣೀಸೇವಿತಾಂಶ್ರಿತವತ್ಸಲಾಂ ..

ಸುವರ್ಣತನುಮೇಕಾಮ್ರನಾಯಕೋತ್ಸಂಗವಾಸಿನೀಂ .

ಧ್ಯಾಯಾಮಿ ವರದಾಂ ದೇವೀಂ ಸದಾನಂದಸ್ವರೂಪಿಣೀಂ ..

ಮಾನಸಿಕಪಂಚೋಪಚಾರಪೂಜಾ -

ಓಂ ಲಂ ಪೃಥಿವ್ಯಾತ್ಮಿಕಾಯೈ ಶ್ರೀಕಾಮಾಕ್ಷ್ಯೈ ಗಂಧಂ ಕಲ್ಪಯಾಮಿ .

ಓಂ ಹಂ ಆಕಾಶಾತ್ಮಿಕಾಯೈ ಶ್ರೀಕಾಮಾಕ್ಷ್ಯೈ ಪುಷ್ಪಾಣಿ ಕಲ್ಪಯಾಮಿ .

ಓಂಯಂ ವಾಯ್ವಾತ್ಮಿಕಾಯೈ ಶ್ರೀಕಾಮಾಕ್ಷ್ಯೈ ಧೂಪಂ ಕಲ್ಪಯಾಮಿ .

ಓಂ ರಂ ಅನಲಾತ್ಮಿಕಾಯೈ ಶ್ರೀಕಾಮಾಕ್ಷ್ಯೈ ದೀಪಂ ಕಲ್ಪಯಾಮಿ .

ಓಂ ವಂ ಅಮೃತಾತ್ಮಿಕಾಯೈ ಶ್ರೀಕಾಮಾಕ್ಷ್ಯೈ ಅಮೃತನಿವೇದನಂ ಕಲ್ಪಯಾಮಿ .

ಓಂ ಸಂ ಸರ್ವಾತ್ಮಿಕಾಯೈ ಶ್ರೀಕಾಮಾಕ್ಷ್ಯೈ ಸರ್ವಾನುಪಚಾರಾನ್ ಕಲ್ಪಯಾಮಿ ..

ಅಥ ಸ್ತೋತ್ರಂ .

ಓಂ ಕಾಮಾಕ್ಷೀ ಕರುಣಾಮೂರ್ತಿಃ ಕಲ್ಯಾಣಗಿರಿಮಂದಿರಾ .

ಚಿದಗ್ನಿಜಾತಾ ಚಿದ್ರೂಪಾ ಶ್ರಿತಸಂರಕ್ಷಣೋದ್ಯತಾ .. 1..

ಬಾಲಾರ್ಕಕೋಟಿರುಚಿರವಪುಸ್ಸನ್ನದ್ಧಯೌವನಾ .

ಆಘೃಷ್ಟಪದ್ಮರಾಗಾಶ್ಮನಿಷ್ಪನ್ನಮಕುಟೋಜ್ಜ್ವಲಾ .. 2..

ಸ್ಫುರಚ್ಚಂದ್ರಕಲಾಕ್ಲೃಪ್ತಚೂಡಾಪೀಡವಿರಾಜಿತಾ .

ಸೀಮಂತರೇಖಾರಚಿತಸಿಂದೂರಶ್ರೇಣಿಮಂಜುಲಾ .. 3..

ಸ್ಫುರತ್ಕಸ್ತೂರಿತಿಲಕಕಂದಲನ್ನೀಲಕುಂತಲಾ .

ಕದಂಬಮಂಜರಿಲಸತ್ಕರ್ಣಪೂರಮನೋಹರಾ .. 4..

ಭ್ರೂವಲ್ಲೀಸ್ಮರಕೋದಂಡಸಾಯಕೀಭೂತಲೋಚನಾ .

ಮಾರ್ತಾಂಡಮಂಡಲಾಕಾರರತ್ನಕುಂಡಲಮಂಡಿತಾ .. 5..

ವಿಶಂಕಟಾರಾಲಕೇಶಕರ್ಣಿಕಾಕೋಶನಾಸಿಕಾ .

ಲಸನ್ಮುಕ್ತಾಮಣಿಭ್ರಾಜನ್ನಾಸಾಭರಣಭಾಸುರಾ .. 6..

ಕಸ್ತೂರೀಕ್ಲೃಪ್ತಮಕರಿಕಾದಿರಾಜತ್ಕಪೋಲಭೂಃ .
ಲಾಕ್ಷಾಲಕ್ಷ್ಮೀನಿರ್ವ್ಯಪೇಕ್ಷಪಾಟಲೋಷ್ಠಪುಟಾಂಚಿತಾ .. 7..

ಕುಂದಕೋರಕಸಶ್ರೀಕದಂತಪಂಕ್ತಿವಿರಾಜಿತಾ .

ಅತರ್ಕ್ಯೌಪಮ್ಯಚುಬುಕಾ ಮುಗ್ಧಸ್ಮೇರಮುಖಾಂಬುಜಾ .. 8..

ನಿತಂಬಲಂಬಮಾನತ್ರಿವೇಣೀಚೂಲಾತ್ತಛಾಲಿಕಾ .

ಶಿರೀಷಕೋಮಲಭುಜವಿಭ್ರಾಜತ್ಕನಕಾಂಗದಾ .. 9..

ಲಂಬವಾಮಕರಾಂಭೋಜಾ ದಕ್ಷಹಸ್ತಲಸಚ್ಛುಕಾ .

ನಾನಾಮಣೀಗಣಲಸತ್ಸುವರ್ಣಕೃತಕಂಕಣಾ .. 10..

ಪಾಶಾಂಕುಶಧನುರ್ಬಾಣಲಸತ್ಪಾಣಿತಲೋಜ್ಜ್ವಲಾ .

ರತ್ನಾಂಗುಲೀಯಸಂದೋಹರಮಣೀಯಕರಾಂಗುಲಿಃ .. 11..
ಲೋಲಚಿಂತಾಕಪದಕಮುಕ್ತಾವಲಿಲಸದ್ಗಲಾ .

